
Edik jikin ko mangrove rej edok ie ilo Majol in, botab jekjekin 
an wõr lon lõk jen juon kain mangrove ilo area kein aurok ein-
wot ke ejelok ilo lal ko jet ilo Pacific in. Mangrove ko raurok nan 
armij ilo jukjuk in bed ko. 

Ilo aelon ko tueañ in Marshall Islands, mangrove rej mour ilo 
ron ko ioon enne im rejab bed ilojet.

Ãt ak naan in “mangrove” ej jerbal ñan 
juon group in wõjke, eo im ej edõk iturin 
barijet ko im ejelok ņo ak aet ie. Men kein 
rej edõk wot ilo lal ko remããņãņ.
Wõjke kein re oktak einwot ke okar ko aer 
rejab bed wot iumin bwirej, ak rej edok lõñ 
tak. Wõjke kein remaron in mour ilo jikin ko 
rejool im ine ko ineir rejab wotlak elikin aer 
rub ak rej edõklak wot ilo wõjke ko. Wõjke 
kein rejela bareinwot kejbarok ak kakwon 
dren ilowaer ñan aer mour ilo belak ko im 
rejab lukin emman. 

Jerbal ko an mangroves
Kejbarok ibarijet: rej debij bok ko, im jiban bobrae an 
ņo kakure ene im rej bareinwot jiban ilo iien typhoon.

Jikin kakijen: Elon ek jidik kab baamle in jukwe im men 
ko eirlakwot rej jokwe ilo mangrove ko. Kin menin, man-
grove rej jikin an ek kilep ko kakijen, bareinwot bao in 
mejatoto ko.
Ejmour in wõd: Mangrove rej liklik ettoon, bok ak lum-
lum ko, kab õn ko mokta jen aer tobar wõd ko im kaku-
ri. 
Armij ibelakin Pacific in rej kojerbal mangrove nan 
kokal, kane, uno, im kakijen baru im ek. 

Kain mangrove ko ilo Marshall Islands
Elon lalem kain mangrove ilo Majol in

Rhizophora apiculata - – Jerbal ko an wõjke in rej einwot: 
kejbarok kein eñod ko jen aer lirouwe im jorrein. Okar ko 
rej jerbal ñan komman kein eñod, kane, im bareinwot ñan 
kokkal em.

Joññ – Enbwinin wõjke in ebin im to an kot im ej jerbal ñan 
joor in em ko. Wojke in ej bareinwot jerbal ñan kejbarok 
kein eñod ko jen aer lirouwe im jorren.

Lumnitzera littorea – Wõjke in ebin enbwinin im ej jerbal 
ñan joor in em ko. Alal ko rejimwe im emman jekjekier 
ñan komman joor ak kiju in waan majõl ko. 

Bulabol: Wõjke in ekka aer kojerbale ñan iumin wa in ma-
jol ko. Ebar einwot emman nan joor in em ko einwot ke 
etto an kot. 

Xylocarpus moluccensis: Wõjke in ej jerbal ñan uno ko 
ñan kemour nañinmij ko einwot metak loje. Wõjke in elab 
an bar aurok bwe ebin im kijñeñe.

Project in kadok mangrove

Unin project in kaeddõk mangrove ilo Ailuk ej ñan 
boktok juon kain mangrove nae etan Rhizophora 
jen aelon ko turõk in Marshall Islands, ñan jiban 
ibarijet ko ilo iien an lap koto im ņo, an utiej lak 
dren in lojet, an ņo ko kakure barijet ko, im ñan 
kalaplak menin jeramon ko einwot ek, baru, kab 
alal jen mangrove kein.

Meñe emman an mangrove ko mour ilo Bigen, 
edrik jikin in rej edok ie im etolok jen community in 
mangrove ko jet. Kin menin, armij in Ailuk rej aikuj 
kejbarok ilo aer kojerbal menin jeramon kein.

Mangrove in Ailuk. Ewor juon wot 
jikin mangrove ilo Ailuk Atoll, im 
ej Bigen, ene eo im ej bed irear in 
Ailuk. Kain mangrove in ej Brugui-
era gymnorrhiza ak Joññ.

